
10

« Ah canaggia d'Israelita

Ti m'offendi in sce l'önô?

Se ti a passi coscì drita

Dimme sûbito brûtô. »

Senza azzunze ûnn-a parolla

O l'agguanta ûnn-a pistolla,

O dà ä porta ûn doppio gîo,

Mentre l'ätro, che o no sà

A raxon de sto regîo,

O sta a vedde cöse o fà.

« Cöse diascôa sciâ combinn-a,

Cose sæiva a so intenzion? »

« Dimme ûn pö se stamatinn-a,

Ti è ancon fæto colazion? »

« Colazion? ma sciâ demôa,

No m[']e andæto zû pe a gôa,

Unn-a gossa d’ægua fresca,

Un çentesimo[sic] de pan,

Son chi sciûto comme a lesca,

Mondo e netto comme in man! »

« Va beniscimo, ma alôa

Noi se a fæmo chì in famiggia »

« Ma de grazia.... » — « Lì in sce a töa

Ti gh[']æ ûn gotto e ûnn-a bottiggia,

Se ti è sæ, ti pêu servite,

